
Shrikrishna Bhajana Ashtakam

శ్రీకృష్ణభజనాష్టకమ్  

కంసదలనముక్తిమిలనభుక్తిభవనకాశితం
దుష్టశకటరాహుకపటకాలియశఠశాసితమ్  ।

దానవమధుకైటభమురదారుణవకనాశితం
కృష్ణచరణపఙ్కజసుఖదీప్తభజనభాసితమ్  ॥ ౧॥

బ్రహ్మకిరణముగ్ధవదనమఙ్గలమయవీక్షణం  
సాన్ద్రలలితకుఞ్జనికటకేలితరలకారణమ్   ।

ధర్మవినతకర్మనిరతభోగనికరధారితం
కృష్ణచరణపఙ్కజసుఖదీప్తభజనభాసితమ్  ॥౨॥

పూర్ణపురుషయోగజనకభోగసకలధారకం
దుస్తరభవపారకపటునావికహరినామకమ్ ।

దుర్జనముఖమర్దనగుణవర్ద్ధనదరదారితం  
కృష్ణచరణపఙ్కజసుఖదీప్తభజనభాసితమ్  ॥ ౩॥

వైభవసుఖసాగరతటశుద్ధసలిలశీతలం 
స్మితరుచిరఫుల్లకమలవేణునినదకోమలమ్  ।

మన్దమలయచన్దనముఖనన్దితశుభవన్దితం   
కృష్ణచరణపఙ్కజసుఖదీప్తభజనభాసితమ్  ॥ ౪॥

శాన్తసరలభక్తవిధురమాధవమధుసూదనం
దేవమదనమోహన-అపవర్గవిభవధారిణమ్  ।

గోపయువతివల్లభచిరసున్దరతరలాయితం 
కృష్ణచరణపఙ్కజసుఖదీప్తభజనభాసితమ్  ॥ ౫॥

వల్లవలలనాసుఖముఖచుమ్బనరతివిహ్వలం
చారుహసనపీతవసనమోహనశశిమణ్డలమ్  ।

వన్యకుసుమనమ్రసుషమసజ్జితదమధారితం 
కృష్ణచరణపఙ్కజసుఖదీప్తభజనభాసితమ్  ॥౬॥

శ్రీకృష్ణభజనాష్టకమ్  

ప్రేమఖచితకుఞ్జసదనకేలికుతుకనర్తనం 
యామునతటమణ్డలనటపాటవజలఖేలనమ్  ।

లుబ్ధలలితరాసకలితకుఙ్కుమమృదువాసితం
కృష్ణచరణపఙ్కజసుఖదీప్తభజనభాసితమ్  ॥ ౭॥

ప్రేమకరుణమూర్తితరుణపూర్తిసకలకారకం
భక్తనయనచిత్రితనవనాటకనటనాయకమ్  ।

దారుపురుషనేత్రవలయసర్వభువనభూషితం
కృష్ణచరణపఙ్కజసుఖదీప్తభజనభాసితమ్  ॥౮॥

ఇతి నన్దప్రదీప్తకుమారవిరచితం    శ్రీకృష్ణభజనాష్టకం    సమ్పూర్ణమ్  ।

